
Yeni portal: Abonent su 

sərfiyyatına nəzarət edə 

biləcək 

NOCOMMENT-in müxbiri xəbər verir ki, bu 
barədə “Azərsu” ASC-nin Elektron İdarəetmə və 
Müasir Texnologiyalar Departamentinin rəisi Emil 
Əhmədov bu gün keçirilən tədbirdə deyib. 
O bildirib ki, “E-Su” portalı istehlakçının şəxsi 
kabineti kimi fəaliyyət göstərəcək: 
“2019-cu ildən etibarən elektron su portalının 
hazırlanmasına başlanılıb. Sistemdə istehlakçılar 
bildirişlərə baxa biləcək. Sistemdə ilkin olaraq 8 
xidmət aktivləşdirilib. İlin sonuna qədər digər 
xidmətlər də əlavə ediləcək. Vətəndaş 5 müxtəlif 
abonent kodu ilə sistemə daxil ola və sərfiyyata 
nəzarət edə bilər. 
“E-Su” portalında istehlakçı ərazilərdə su 
xətlərində baş verən qəzalarla bağlı bildirişlər 
alacaq, hətta öz şikayətlərini də qeyd edə 
biləcəklər”. 
E.Əhmədov onu da qeyd edib ki, abonent 
elektron müraciətləri bu portal vasitəsilə edə 
biləcək: “Abonent “Azərsu” ASC-yə ünvanladığı 
müraciətə nəzarət edə biləcək. Müraciətin hansı 
tarixdə hansı şöbədə baxıldığını izləyə və 
müraciətin baxılmasında hər hansı gecikmələr 
yaşanarsa, bunu görə biləcək”. 
E.Əhmədov əlavə edib ki, abonent artıq 
sərfiyyatdan şikayətçidirsə, öz sayğacının 
göstəricisini çəkib, sistemə yükləməklə məsələni 
aydınlaşdıra biləcək: “Sərfiyyatda həqiqətən 
yanlışlıq aşkar olunarsa, sistem avtomatik olaraq 
göstəriciləri tənzimləyəcək”. 
“E-Su” (E-Su.az) portalının gələcəkdə mobil 
cihazlar üçün tətbiq versiyasının da hazırlanması 
gözlənilir. 
Qeyd edək ki, portalın yaradılmasında məqsəd 
şəffaflığın artırılmasıdır. 

“Azərsu": 227 min əhali 

qrupu üzrə istehlakçıların su 

sayğacı yoxdur 
 

"Hazırda “Azərsu” ASC-nin 1 mln 523 min 
əhali qrupuna aid edilən 
istehlakçıları 227 mini sayğacla təmin 
olunmayıb".  
Bu barədə “Report”a “Azərsu” ASC-
nin Mətbuat xidmətinin rəhbəri Anar Cəbrayıllı 
deyib. 
Onun sözlərinə görə, “Su ehtiyatlarından 
səmərəli istifadənin təmin edilməsinə dair 
2020-2022-ci 
illəri üçün Tədbirlər Planı”nda 2020-2021-ci 
illər ərzində bütün abonentləri 100% su 
sayğacları ilə təmin edilməsi tapşırığı verilib: 
“Abonent bazasının məlumatlarına 
əsasən, 227 min əhali qrupuna aid abonentə 
hesabat Tarif Şurasının təsdiqlədiyi normativə 
uyğun verilir. Bu isə o deməkdir ki, bu gün 
Azərbaycanda 227 min abonentin su sayğacı 
yoxdur. Onların da 113 mini Abşeron 
yarımadasının, 114 mini isə regionların 
payına düşür. Əhali abonentlərin sayğaclarla 
təmin edilməsi dövlət büdcəsi vəsaiti 
hesabına həyata keçirilir və bunula bağlı 
hökumətə müraciət edilib. Eyni zamanda bu 
gün istismarda olan təxminən 127 min su 
sayğacı istismar müddətini başa vurub. 
Onların da dəyişdirilməsinə ehtiyac var”. 

Neftçala şəhərini içməli su ilə 

təmin edəcək magistral 

kəmərin və anbarın tikintisi 

davam edir 
 

 

Neftçala şəhərini içməli su ilə təmin edəcək 
magistral kəmərin və anbarın tikintisi işlərinin 
gedişi ilə tanış olmaq məqsədilə “Azərsu” ASC 
sədrinin birinci müavini Teyyub Cabbarov, sədr 
müavini Etibar Məmmədov və Neftçala rayon 
İcra Hakimiyyətinin başçısı Mirhəsən Seyidov 
tikintinin gedişi ilə yerində tanış olublar. 
Layihənin icra vəziyyəti ilə bağlı bildirilib ki, 
magistral su kəmərinin artıq 38 km-lik hissəsi 
inşa edilib. Hazırda kəmərin Neftçala şəhər 
şəbəkəsinədək olan 1,5 km-lik hissəsi, eyni 
zamanda Kür çayı üzərindən keçən hissəsinin 

tikintisinə hazırlıq görülür. 

Layihəyə əsasən kəmərin Kür çayı ilə kəsişmə 
nöqtəsində xüsusi konstruksiya quraşıdırlacaq. 
Bu məqsədlə çayın hər iki sahilində 28 metr 
hündürlüyündə dəmir-beton dayaqlar 
quraşdırılacaq və onun üzərində estekada 
salınacaq. Magistral xətt estakadanın üzəri ilə 
çəkiləcək.  

Qeyd edək ki, kəmərin 17 km-lik hazır 
hissəsində hidravlik sınaq işlərinə də başlanıb. 
Magistral su kəmərinin tikintisinin cari ilin noyabr 
ayında başa çatdırılması nəzərdə tutulur. Kəmər 
tam hidravlik sınaqdan keçirildikdən, yuyulub 
dezinfeksiya olunduqdan sonra Neftçala şəhər 
şəbəkəsinə içməli suyun verilməsi təmin 

olunacaq. 

Neftçala şəhərinə özüaxımlı rejimdə suyun 
verilməsini təmin etmək üçün Salyan şəhərinin 
yaxınlığında 7500 kubmetr tutumu olan su 
anbarının inşası da qrafikə uyğun davam 
etdirilir. İndiyədək anbarın tikintisi üzrə işlərin 60 

faizdən çoxu icra olunub. 

“Su qıtlığının qarşısını almaq 

üçün tək yol qənaətdir!” 
Azərbaycan Milli Elmlər Akademiyası Coğrafiya 
İnstitutunun elmi işlər üzrə direktor müavini, 
dosent Məhərrəm Həsənov su təminatı il əlaqədar 
videokonfrans formatında təşkil olunan görüşdə 
iştirak edib. 
  
Tədbir Ekologiya və Təbii Sərvətlər, Kənd 
Təsərrüfatı, Fövqəladə Hallar, Energetika 
nazirlikləri, “Azərsu” və “Azərkosmos” Açıq 
Səhmdar cəmiyyətləri, AMEA-nın Coğrafiya, 
Geologiya və Geofizika institutları, eləcə də 
Azərbaycan Memarlıq və İnşaat Universitetinin 
nümayəndələrinin  iştirakı ilə keçirilib. 
  
Coğrafiya İnstitutundan bildirilib ki, tədbirdə su 
itkilərinin azaldılması və torpaqların meliorativ 
vəziyyətinin yaxşılaşdırılması, hidroqovşaq, 
kollektor, suvarma kanallarının yenidən 
qurulması, ölkədə su ehtiyatlarının artırılması, bu 
istiqamətdə dağ çayları sularının yığılması üçün 
relyefə uyğun su anbarlarının yaradılması 
məqsədilə texniki-iqtisadi əsaslandırmanın 
hazırlanması və layihələndirmənin həyata 
keçirilməsi ilə bağlı məsələlər müzakirə edilib, 
təkliflər  irəli sürülüb. 
  
Görüşdə çıxış edən Məhərrəm Həsənov ölkədə 
labüd hal almış su qıtlığının və su itkisinin 
qarşısını almaq üçün suya qənaətin yeganə çıxış 
yolu olduğunu bildirib. O, eləcə də mövcud su 
anbarlarının lildən təmizlənməsinin zəruriliyini və 
yeni su anbarlarının yaradılması üçün  ərazi 
relyefinin dəqiq seçilməsinin vacibliyini qeyd edib. 

BMTİP-QEF Kür II layihəsi 

çərçivəsində seminar keçirilib 

Sentyabrın 25-də BMTİP-QEF Kür II layihəsi 
çərçivəsində “Azərbaycanda Laçın dəri 
zavodu üçün çirklənmənin azaldılması 
planının ilkin texniki-iqtisadi 
əsaslandırılması” mövzusunda 
videokonfrans formatında seminar keçirilib. 
 

Tədbirdə qeyd olunub ki, Azərbaycanda Kür 
çayı hövzəsində əsas çirkləndirici sahələr 
dəri zavodları və qəssabxanalardır.  Yerli və 
Beynəlxalq ekspertlər tərəfindən bu iki sahə 
üçün ekoloji dəyərləndirmə planı, eləcə də 
çirklənmənin azaldılması üçün təlimat 
kitabçası barəsində məlumat verilib. 
 
Tədbirdə “Azərsu” ASC-nin “Sukanal” ETLİ-
nin Su təchizatı,  kanalizasiya sistemlərinin 
və hidrotexniki qurğuların tədqiqi şöbəsinin 
rəis müavini Zivər Tarixazər, şöbənin böyük 
elmi işçisi Məmməd Hüseynzadə və 
Doktrantura şöbəsinin metodisti Pərvanə 
Xıdırova iştirak ediblər. 

